 „Мяне завуць Марыя Грыгарук, я зараз жыву ў Гайнаўцы, але мой родны горад - Ключборк, дзе я правяла юнацтва і вырасла".

Бабуля, што ты можаш сказць пра «часы Герэка»?
Я не магу сказаць шмат пра часы Герэка, таму што мне было каля 20 гадоў. Я памятаю яго знакамітыя словы «таварышы, дапаможаце?» Вядома, яны адказвалі «дапаможам». Я таксама ведаю, што пачатак ягонага праўлення прадвяшчаў светлую будучыню. У крамах можна было набыць замежныя тавары: садавіну, мандарыны. Палякі атрымліваалі пашпарты. Аднак усё гэта доўжылася нядоўга, неўзабаве наступіў эканамічны крызіс, пачаліся страйкі і працоўныя дэманстрацыі ".

Як ты помніш дзень увядзення ваеннага стану?
Калі я не памыляюся, было 13 снежня 1981 года, калі Войцех Ярузэльскі абвясціў ваенны стан. Гэта былі вельмі цяжкія хвіліны, і я памятаю, была раніца, калі да нас прыйшла суседка, і яе першыя словы былі, што мы тут ляжым, а пачалася вайна. І гэта было прыкра, бо адбываліся арышты, нельга было выходзіць з хаты пасля 19:00. Гэта быў цяжкі час.

Як выглядала штодзённае жыццё пасля увядзення ваеннага стану?
Штодзённае жыццё пасля ўвядзення ваеннага стану было цяжкім, бо  тэлефонныя званкі кантраляваліся, лісты правяраліся, наогул не было ніякай прыватнасці, і першапачаткова было немагчыма пакінуць кватэры з 19:00. Праз нейкі час з 22:00 да 6:00 раніцы. Гэта быў проста цяжкі, цяжкі досвед, нічога прыемнага і вясёлага. Інтэрнаванне, арышты, затрыманні.

Ці шмат міліцыі было на вуліцах?
Міліцыі было вельмі шмат, людзей правяралі, інтэрнаваных было шмат, гэта папросту быў цяжкі час.

То бок, можна сказаць, што ў перыяд ваеннага стану людзей пастаянна «хапалі»?
Так, гэта было вельмі часта. Людзей правяралі, забіралі з дамоў, інтэрнавалі, затрымлівалі.

Ці кагосьці з тваіх блізкіх знаёмых, ці сваякоў забірала міліцыя?
Не, я не дасведчыла гэтага. 

А як рэагавалі людзі на дэфіцыт тавараў у крамах і чэргі?
Чэргі былі вельмі надакучлівая, таму што трэба было некалькі гадзін ехаць і стаяць у чарзе, каб проста зрабіць пакупкі, каб гэты тавар трапіў да мяне, каб я магла купіць тое, што мне было трэба па картачках. Гэта было так, што на Каляды, перад Калядамі, трэба было ехаць цягніком у Беласток у снежні ў 4 гадзіны раніцы, каб зрабіць пакупкі па картачках. Я і сястра мужа, Тамара, ездзілі ў Беласток, у краму па закупы. Гадзінамі стаялі ў чэргах ад 6:00 раніцы станавіліся і часам ў 15:00 выходзілі з той чаргі, каб папросту нешта мець на святы. І ў крамах былі моманты, калі нічога не было, нічога немагчыма было купіць. На картачках быў цукар, была адна плітка шакаладу ў месяц, адна бутэлька алкаголю, і я не памятаю, колькі было мяса і вяндліны на картках, але гэта вельмі абцяжарвала. Не заўсёды ўдавалася атрымаць нешта, часам было так, што на паліцах крамы стаяў толькі воцат. 

Ці ты, або нехта з тваіх сваякоў або знаёмых удзельнічаў у выбарах 1989 года? Гэта былі першыя свабодныя выбары пасля Другой сусветнай вайны. 
Я не галасавала на тых выбарах, але мой тата — так. 

Раскажыце пра перамены пасля 1989 года? 
У выбарах 1989 года перамагла «Салідарнасць», заснавальнікам якой быў Лех Валенса. Галоўнай мэтай таго перыяду была адбудова Польшчы. 

Як паводле цябе жывецца ў Польшчы цяпер, а як жылося ў ваенным стане?
У цяперашні час я жыву лепш, бо ўсё можна купіць у краме без праблем. Можа быць, калі казаць пра беспрацоўе, дык яно яшчэ ёсць, але ў краме можна купіць усё, чаго душа хоча, і  асабіста для мяне цяперашняе жыццё лепшае за колішняе. 

